
ACTA DA SESIÓN ORDINARIA DO PLENO DO CONCELLO DE RIBADAVIA 

DE          30 DE DECEMBRO     DE 2024. 

 

 

 

No Salón de sesións da Casa do Concello de Ribadavia, sendo as  oito horas e cinco       

minutos     do  30 de decembro      de 2024 reúnese en sesión ordinaria, e en primeira 

convocatoria, o Concello Pleno, coa asistencia dos Sres./as. Concelleiros/as que se 

indican: 

 

Concelleiros/as : 

 

D CÉSAR FERNÁNDEZ GIL (PP) Alcalde. 

Dª MARILUZ EXPÓSITO PÉREZ ( PP) 

Dª CLARA LOEDA SOTO (PP) 

D. MIGUEL GARCIA DOMINGUEZ (PP) 

D FRANCISCO JAVIER POUSA CARRERA (PP). 

Dª YOLANDA GÓMEZ GÓMEZ ( PP) 

Dª REGINA BAHAMONDE GARCIA ( PP) 

Dª NOELIA RODRÍGUEZ TRAVIESO ( PSOE) 

D JOSE IGNACIO GÓMEZ PEREZ ( PSOE) 

D LUIS GULÍN IGLESIAS ( PSOE) 

Dª MARIA TERESA RODRÍGUEZ ESTÉVEZ ( BNG) 

D BRAIS FIDALGO MARTÍNEZ ( RENC) 

 

 

 

Alcalde.- Boa tarde a todos e todas, á corporación e as persoas que nos acompañan.Imos 

dar comenzo á sesión ordinaria de 30 de decembro de 2024. 

 

1.- APROBACION, SE PROCEDE, DO BORRADOR DAS ACTAS DAS 

ÚLTIMAS SESIÓNS CELEBRADAS: ORDINARIA  DE 28 DE NOVEMBRO    

DE 2024. 

Non formulándose observacións, fican aprobadas por asentimento. 

 

2.- DACION DE CONTA DAS RESOLUCIONS DA ALCALDIA, SEGUNDO O 

EXPEDIENTE QUE SE ACHA NA SESION. 
De acordo co establecido no artigo 42 do RD 2568/1986, do 28 de novembro polo que 
se aproba o Regulamento de Organización, Funcionamento e Réxime Xurídico das 
Corporacións Locais, e o artigo 22.2 a) da Lei 7/85, do 2 de abril, reguladora das 
Bases do Réxime Local, o Concello Pleno queda enterado das resolucións da Alcaldía 
ditadas dende a sesión anterior e que de seguido se relacionan: 
 
 
 
Do 27 de novembro; tres; dúas, sobre liquidación plusvalía; unha, sobre concesión de 
vacacións. 
 
Do 29 de novembro; trece; una, sobre permiso de enterramento; tres, sobre concesión 
de vacacións; unha, sobre a eficacia da comunicación previa de obras; unha, sobre 



alta no padrón de habitantes; unha, sobre desestimación petición;  unha, sobre 
denegación de A.P.; catro; sobre liquidación plusvalía; unha, sobre bonificación IVTM. 
 
Do 2 de decembro; oito; tres, sobre alta no padrón de habitantes; unha, sobre 
liquidación taxa servizo de ext. incendios, salvamento e outros; unha, sobre concesión 
servizo de teleasistencia ou axuda a domicilio; unha, sobre devolución de ingresos 
indebidos; dúas, sobre liquidación plusvalía. 
 
Do 3 de decembro; dezaseis; unha, sobre concesión servizo de teleasistencia ou 
axuda a domicilio; dúas, sobre concesión de vacacións; unha, sobre autorización 
mercado de nadal; unha, sobre a eficacia da comunicación previa de obras; dúas, 
sobre devolución de ingresos indebidos; unha, sobre concesión de licenza de obra; 
unha, sobre fraccionamento de débeda; seis, sobre liquidación plusvalía; unha, sobre 
aprobación bases subvencións rehabilitación. 
 
Do 4 de decembro; dezaseis; unha, sobre licenzas ou permisos de persoal; dúas, 
sobre concesión de vacacións; cinco, sobre aboamentos; seis, sobre liquidación 
plusvalía; unha, sobre bonificación IVTM +25; unha, sobre alta no padrón de 
habitantes. 
 
Do 5 de decembro; seis; catro, sobre liquidación plusvalía; dúas, sobre concesión de 
vacacións. 
 
Do 9 de decembro; unha, sobre concesión de vacacións. 
 
Do 10 de decembro; oito; dúas, sobre fraccionamento de débeda; unha, sobre 
concesión de vacacións; unha, sobre cambio de titularidade de licenza; tres, sobre alta 
no padrón de habitantes unha, sobre certificación de obra. 
 
Do 11 de decembro; catro; unha, sobre liquidacións; unha, sobre orde de execución de 
obras de conservación en edificación; unha, sobre nomeamento director de obra; 
unha, sobre aprobación de proxecto. 
 
Do 13 de decembro; dez; unha, sobre bonificación IVTM +25; unha, sobre concesión 
de vacacións; tres, sobre arquivo de expediente; catro, sobre aboamentos; unha, 
sobre concesión servizo de teleasistencia ou axuda a domicilio. 
 
Do 16 de decembro; catro; unha, sobre concesión servizo de teleasistencia ou axuda a 
domicilio; unha, sobre alta no padrón de habitantes; unha, sobre a eficacia da 
comunicación previa de obras; unha, sobre adxudicación de contrato. 
 
Do 17 de decembro; seis; unha, sobre denegación de A.P.; dúas, sobre bonificación 
IVTM +25; dúas, sobre recoñecemento de antigüidade; unha, sobre concesión de 
vacacións. 
 
Do 18 de decembro; dezasete; tres, sobre a eficacia da comunicación previa de obras; 
unha, sobre concesión de vacacións; unha, sobre tarxeta de estacionamento 
mobilidade reducida; tres, sobre recoñecemento de antigüidade; unha, sobre alta no 
padrón de habitantes; cinco, sobre delegación de competencias; dúas, sobre 
aboamentos; unha, sobre nomeamento de concelleiros. 
 
Do 19 de decembro; vinte e catro; quince, sobre liquidación plusvalía; tres, sobre 
concesión de vacacións; unha, sobre denegación de A.P.; dúas, sobre anulación 
providencia de apremio; unha, sobre baixa taxa lixo; unha, sobre concesión de licenza 
de obra; unha, sobre bonificación IVTM +25. 



 
Do 23 de decembro; vinte e unha; dúas, sobre recurso providencia de apremio; tres, 
sobre concesión de vacacións; dúas, sobre liquidación taxa servizo de ext. incendios, 
salvamento e outros; unha, sobre concesión servizo de teleasistencia ou axuda a 
domicilio; sete, sobre aboamentos; cinco, sobre ampliación horario ocio nocturno; 
unha, sobre nomeamento director de obra. 
 
Do 26 de decembro; cinco; unha, sobre recurso providencia de apremio; unha, sobre 
concesión de vacacións; dúas, sobre concesión de vacacións; unha, sobre denegación 
de A.P. 
 
Do 27 de decembro; unha sobre bonificación do ITVM; unha sobre empadronamento;  
unha sobre liquidación de taxa de salvamento; unhas sobre aboamentos. 
 
 
Do 30 de decembro; cinco sobre liquidación de plusvalias; sobre ampliación de horario 
de establecemento; sobre convocatoria de subasta pública de alleamento; dúas sobre 
liquidación da taxa; cinco sobre exención de impostos ITVM; unhas sobre 
aboamentos; dous sobre enterramentos; un sobre resolucion de recurso de reposición; 
duas sobre vacacions; dúas sobre comunicación previa de obras; dúas sobre 
empadronamento. 

3.- DACIÓN DE CONTA DOS DECRETOS DE DELEGACIÓNS DE 

ALCALDÍA . 

Dase conta. 

4.- DACIÓN DE CONTA DO DECRETO DE MODIFICACIÓN NA 

COMPOSICIÓN DA XUNTA DE GOBERNO LOCAL. 

Dase conta. 

5.- PROPOSTA DE REDISTRIBUCIÓN DE COMPETENCIAS E CAMBIO DE 

DENOMINACIÓN DE COMISIÓNS INFORMATIVAS. 

Coa  finalidade de mellorar a organización do concello en aras a prestar un mellor 

servizo aos veciños e veciñas, proponse: 

 

-Modificar as atribucións e , correlativamente a denominación , das seguintes comisións 

informativas: 

 

- A COMISION ESPECIAL DE CONTAS, e INFORMATIVA DE FACENDA, 

PROMOCIÓN ECONÓMICA, PERSOAL, EMPREGO ,URBANISMO, 

CASCO HISTÓRICO, VITIVINICOLA E OBRAS cambiaría a súa 

denominación e asuntos  a Comisión Especial de Contas e informativa de facenda, 

Promoción Económica, Persoal, emprego , urbanismo e casco histórico. 

- A COMISION DE SERVIZOS MUNICIPAIS , MEDIO RURAL, MEDIO 

AMBIENTE, PARQUES E XARDÍNS cambia a súa denominación e asuntos a  

Comisión de Servizos Municipais, Medio Rural, Medio Ambiente, Parques e 

Xardins, Obras e Vitivinicultura. 

 

Alcalde.- Obedece á reestructuración do goberno para que as atribucións 

dos concelleiros se    acomoden ás comisións informativas. 

 



D Brais Fidalgo Martinez.- Boas festas e feliz ano a todos. O noso grupo non 

se vai a meter nos asuntos internos do goberno. O que causa esta cuestión 

é algo grave e que está a espera de xuízo. O concello debería ser máis 

respectuoso en todos os    aspectos. A oposición estamos sendo moi 

prudentes, non sería así de ser outros partidos. Se bota en falta que a 

prensa non publicite o cambio de concelleiros. 

 

D José Ignacio  Gómez Pérez.- Boa tarde. Agradecer o cambio de data do 

pleno. Nos imos a abster , o grupo de goberno debe dirixir a súa acción de 

goberno como estime. O tempo dirá se é para ben, nos o desexamos. 

Comparto o dito polo portavoz de  Ribeiro en común. Non me parece 

normal certas actitudes, a responsabilidade política hai que asumila; na 

cuestión persoal non entro. En actividades do concello, concelleiros que 

tiveron certos problemas non poden ter determinadas actitudes. 

O logro do concurso é mérito de todos, tamén dos que estivemos antes. 

Non queremos dar  pé a noticias desagradables ¿ non hai outra maneira de 

traer ao Papa Noel? O goberno debe decir a algunha persoa que non 

participe en certas actividades. 

 Sometida a votación a proposta obtense o seguinte resultado, votos a 

prol  PP (7); Abstención PSOE (3), BNG (1), RENC (1), fica aprobada. 

6.- MOCIÓN BNG SOBRE MEDIDAS PARA FAVORECER A SEGURIDADE 

NA N-120 AO SEU PASO POLO CONCELLO DE RIBADAVIA. 

A comisión especial de Contas e Informativa de Facenda, Promoción 

Económica, Persoal, Emprego, Urbanismo, Casco Histórico, Vitivinicola e 

Obras na súa sesión de data  19 de decembro    de 2024 adoptou o 

seguinte ditame  

 

PRIMEIRO. O Concello de Ribadavia dirixirase ao Goberno do Estado, a través da 

Delegación/Subdelegación do Goberno, actual propietario da infraestrutura, para 

solicitar as melloras recollidas nesta moción. 

SEGUNDO. O concello solicitará a dita administración as medidas legais pertinentes 

para a mellora da seguridade nesta estrada, especialmente nos puntos anteriormente 

citados. Ditas melloras solicitadas deberán ir na dirección de: 

1. Creación de novos pasos de peóns 



2. Instalación de sinais de tráfico vertical que alerten aos condutores da posible 

presenza de peóns 

3. Sinais luminosas que alerten de peóns na estrada ao atravesar os pasos dedicados 

a tal fin. 

4. Calquera outra medida que o concello considere oportuna para favorecer a 

seguridade da poboación e axudar a controlar a velocidade en dito tramo 

(construcións de rotondas, pasos elevados, badéns, limitación de velocidade por 

tramo...) 

De seguido sometese a votación ordinaria a moción presentada obténdose o 

seguinte resultado: votos a prol, BNG reservanse para o pleno os membros  

de ,PSOE , PP e RENC . Por conseguinte  fica ditaminada favorablemente. 

 

Dª María Teresa Rodríguez Estévez.- Boa tarde a todos. A redistribución de 

funcións corresponde ao goberno. O meu compañeiro non asiste, me doe a 

súa renuncia. 

Comparto que hai cousas que non están ben, e se debe ter máis coidado, 

especialmente si se vai a colexios con nenos. 

A Nacional 120 ten varios puntos conflictivos ,aos que facemos referencia na 

moción. Supuso no seu día varios factores positivos: eliminou o tráfico 

pesado da vía e é  unha media circunvalación , e unha vía para acceder á 

Franqueirán. É unha das infraestruturas máis empregadas de Ribadavia. 

Se pide dirixirse a quen competa, Subdelegación ou Delegación do Goberno 

e solicitar as seguintes medidas: Creación de novos pasos de peóns, Instalación de 

sinais de tráfico vertical que alerten aos condutores da posible presenza de peóns,Sinais 

luminosas que alerten de peóns na estrada ao atravesar os pasos dedicados a tal fin e 

calquera outra medida que o concello considere oportuna. 

D Brais Fidalgo Martinez.- Imos votar a favor, nos parecen medidas necesarias; 

algunhas as fixo o Ministerio de Fomento. Se reivindicaron tres rotondas nesa zona, o 

Ministerio de Fomento dixo que non había metros suficientes para unha rotonda en 

Franqueirán. A seguridade mellorou coas medidas que adoptou Fomento, porque houbo 

un goberno que as demandou. O actual goberno debe continuar a demanda e a 

interlocución. 



Habia que estudar a posibilidade de convertir a N-120 nunha travesía. Debería 

continuarse o paseo peatonal do cruce da rúa Ribeiro a rúa Piñeiral. 

Pediría a presenza da polícia local para regular o tráfico ou alertar da perigosidade 

cando haxa actividades. 

 

Dª Noelia Rodríguez Travieso.- Desexar felices festas a todos. Estamos totalmente de 

acordo coa moción, as medidas concretas a adoptar ten que ser estudiadas e indicadas 

polos técnicos de Fomento. Estamos de acordo en todo o que contribúa a mellorar a 

seguridade viaria. 

Instamos ao goberno municipal a que continúe a segunda fase da senda peonil, 

traballando co Ministerio de Fomento. Que se aposte polas rotondas proxectadas, si é 

viable, técnicamente, levalas a cabo. 

Dª Mariluz Expósito Pérez.- Estamos a favor de todo o que supoña mellora da 

seguridade viaria,  pero avaliado polos técnicos de Fomento que son os que coñecen a 

normativa. 

Dª Maria Teresa Rodríguez Estevez.- Agradecer as    aportacións, sempre de acordo en 

que as medidas a adoptar sexan acordes coa legalidade. 

 Sometida a votación a proposta é aprobada por unanimidade. 

7.-MOCIÓN RENC PARA QUE O CONCELLO CONSIGA A INSTALACIÓN 

DE EMPRESAS NO POLÍGONO INDUSTRIAL E SE TRABALLE NA 

CREACIÓN DUN POLÍGONO COMARCAL.  

 

A comisión especial de Contas e Informativa de Facenda, Promoción 

Económica, Persoal, Emprego, Urbanismo, Casco Histórico, Vitivinicola e 

Obras na súa sesión de data  19 de decembro    de 2024 adoptou o 

seguinte ditame  

 

1. Que desde o Concello de Ribadavia se traballe en darlle unha solución a falta de 

solo industrial necesario para o asentamento de empresas e postos de traballo en 

Ribadavia. 

2. O Concello de Ribadavia demándalle á Xunta de Galicia, como principal 

administración con competencias na materia de industria, solo industrial, e 

traballo, e á Deputación provincial que traballen para dotar a Ribadavia e ao 

Ribeiro de un verdadeiro Polígono Industrial para sentar empresas e a creación 

de postos de traballo.  

 

Sometida  a votación  a moción  obténse o seguinte resultado: votos a prol, 



RENC reservanse para o pleno os membros  de ,PSOE , PP e BNG . Por 

conseguinte  fica ditaminada favorablemente. 

 

D Brais Fidalgo Martinez.- A todos nos gusta ver aos gobernantes da Xunta 

visitar Ribadavia, é  unha mostra de normalidade democrática; non o facía o 

PP na anterior lexislatura. Se lle debe falar ao presidente da Xunta e da 

Deputación que faltan oportunidades para traballar. O traballo move outras 

moitas cuestións, non é posible sen solo industrial. Pasa o mesmo a nivel 

comarcal. Levamos moitos anos esperando a Xunta  no polígono industrial 

de Ribadavia. Que a Xunta non aposte só polo turismo, hostalería, sector 

terciario; tamén pola industria. Debería ser a prioridade do goberno do 

concello, falta traballar nesta área. A competencia é da Xunta, senón traballar 

na hosteleria ou emigrar. Luces si, festa si, traballo e industria tamén. 

 

Dª María Teresa Rodríguez Estévez.- O texto da moción xa o di todo. Non 

dubidamos que o goberno traballe na terceira fase do polígono industrial, o 

tempo pasa e segue sen a ampliación.Ribadavia é unha zona atractiva para 

vivir e ben comunicada. 

 

D José Ignacio Gómez Pérez.- Estou de acordo en moitas cousas que se 

dixeron. O que estamos a vivir é moi importante, vai vir máis xente nestas 

navidades e nas seguintes. Estou convencido de que nalgunhas cousas que 

pasan , algún se coloca medallas que non lle corresponden. Os pobos que 

optan ao concurso ten que ter menos de      5000 habitantes,antes non se 

podía optar. Todos os gañadores disminúen en poboación. De pouco vale 

poñer farolas, bancos, senón hai xente nos pobos. O discurso do PP era que 

había que traer empresas, agora no goberno non hai empresas, nin traballo, 

agora parece que se olvidou. 

Non se pode decir que se desbloqueou a primeira fase do polígono e segue 

sen haber nada. Hai unha gran ansiedade por vender cousas, ¿ cómo se vai 

a facer a terceira fase do polígono se é zona inundable? O conselleiro ou 

descoñece a información do concello ou vende algo con arrogancia. 



¿ Hai necesidade de parque empresarial ¿ Si, ¿ Canta poboación temos e 

canto traballo novo? Nos conseguimos unha empresa de douscentos postos 

de traballo. 

Nos non comunicábamos algo ata que fose seguro, o contrario pode levar a 

confusión. Ogallá se puidese facer a terceira fase do parque empresarial 

maña, pero non é así. É un tema moi serio, descoñezo que xestións se fai. Se 

a terceira fase non é posible, hai que decilo. Non é culpa de ningún alcalde, 

a normativa foi cambiando. 

Menos ansiedade en comunicar e máis traballo; hai moitos anuncios e 

poucas cousas. 

 

Dª Mariluz Expósito Pérez.- O tema do emprego é un obxectivo prioritario 

de este goberno. O máis rápido é desenvolver a terceira fase do polígono 

cos metros que se poidan salvar da zona inundable. 

 

D Brais Fidalgo Martinez.- A experiencia me ensina que se vota a favor e 

logo non se fai nada para levar a cabo a moción. O anterior goberno tivo 

unha reunión na Confederación Hidrográfica e se dixo que a maioria da 

terceira fase do polígono estaba en zona inundable. Se perdeu un tempo 

precioso, hai un problema estructural, a responsabilidade é da Xunta. Fai 

falta solo industrial e un polígono comarcal, que o xestione a Xunta. A perda 

de poboación é a visualización de este problema.  

O portavoz do PSOE perde o tempo apelando a unidade co goberno neste 

tema. 

Que a aportación da Deputación non sexa a expensas do asilo. Hai un 

menosprecio e falta de respecto constante aos grupos. 

 Sometida a    votación a moción é aprobada por unanimidade. 

 

8.- MOCION RENC PARA AMPLIAR O SERVIZO DE LIMPEZA VIARIA NA 

VILA E EN TODAS AS LOCALIDADES DO MUNICIPIO. 

 

A comisión especial de Contas e Informativa de Facenda, Promoción 

Económica, Persoal, Emprego, Urbanismo, Casco Histórico, Vitivinicola e 

Obras na súa sesión de data  19 de decembro    de 2024 adoptou o 

seguinte ditame  



 

1. Que desde o Concello de Ribadavia se amplíe o servizo de limpeza viaria na 

vila e en todas as localidades do municipio. 

2. Que se cumpra a normativa de limpeza viaria, reforzando vixilancia, e se fora 

preciso a sanción polo seu incumprimento no relativo ao uso de colectores e 

ao paseo de mascotas. 

 

 

Sometida  a votación  a moción  obténse o seguinte resultado: votos a prol, 

RENC reservanse para o pleno os membros  de ,PSOE , PP e BNG . Por 

conseguinte  fica ditaminada favorablemente. 

 

D Brais Fidalgo Martínez.- Nos presentamos un escrito o 16 de decembro advertindo da 

suciedade das rúas, mala imaxe para os veciños e visitantes. Falta limpeza no casco 

histórico e no centro. Os visitantes se levan unha mala imaxe. Non custa nada reforzar o 

servizo de limpeza. O PP na oposición falaba de extender o servizo de limpeza a todo o 

municipio, pedimos que se plasme nos orzamentos de 2025. Está demostrado con feitos 

que non é certo que non haxa diñeiro, se aumentaron todas as partidas de festas. 

 

Dª  María Teresa Rodríguez Estévez.- Nos parece importante este reforzo da limpeza, 

tamén da policia local. É unha situación difícil con tanta afluencia de xente. O PP decía 

na oposición que a limpeza debía chegar ao rural. 

 

D  José Ignacio Gómez Pérez.- Se hai unha situación extraordinaria hai que tomar 

medidas extraordinarias. Eu non son inxenio, nin para ben ,nin para mal, teño nada que 

demostrar. Non é o mesmo           afrontar unha campaña de bombóns, que unha seca 

extraordinaria. 

O alcalde en campaña electoral prometeu  mellorar o servizo de limpeza viaria e 

extendelo a todas as parroquias. Agora hai menos barrendeiros e as parroquias sen 

limpiar. Estou alucinado da cantidade de embaixadores de este pobo que, en        vinte 

anos, só se adicaron a poñer a parir ao pobo. 

O pobo cando te levantas os domingos está feito unha merda. O alcalde, que é 

vicepresidente da Deputación debería saber que a Deputación ten recursos, ten 

máquinas baldeadoras, que poderían estar ao día seguinte. 

Non teño constancia de que se pedira axuda por escrito as forzas e corpos de seguridade 

do Estado.Aqualia ten un camión e un compromiso de limpeza. 

O tema de hoxe , da visita do vicepresidente, é unha falta de respecto, se avisa unha 

hora antes. 

 

Dª Mariluz Expósito Pérez.- No primeiro punto non podemos votar en contra, segue 

estando no noso calendario de ruta. 

 O segundo punto pode ser opinable, o admitimos como unha suxerencia. No tema das 

mascotas estou totalmente de acordo. 

 Sometida a votación a proposta é aprobada por unanimidade. 



9.- MOCIÓN PARA QUE O CONCELLO AMPLIE A ZONA AZUL A ZONA DA 

RUA RIBEIRO. 

A comisión especial de Contas e Informativa de Facenda, Promoción 

Económica, Persoal, Emprego, Urbanismo, Casco Histórico, Vitivinicola e 

Obras na súa sesión de data  19 de decembro    de 2024 adoptou o 

seguinte ditame  

 

1. Que desde o Concello de Ribadavia amplíe a zona azul a Rúa Ribeiro. 

2. Que o Concello garanta o cumprimento da norma de tráfico, entre outros 

artigos os referidos ás zonas verdes reservadas para residentes. E, se resolvan 

as solicitudes de tarxetas de estacionamento presentadas no rexistro 

municipal. 

3. Se busque unha ubicación alternativa a carga de vehículos eléctricos instalada 

na anterior lexislatura na rúa Progreso. 
 

Sometida  a votación  a moción  obténse o seguinte resultado: votos a prol, 

RENC reservanse para o pleno os membros  de ,PSOE , PP e BNG . Por 

conseguinte  fica ditaminada favorablemente. 

 

D Brais Fidalgo Martínez.-  Outras das clásicas peticións nesta lexislatura. En 

marzo se falou dunha comisión de tráfico na que se ían a ter en conta as 

propostas dos grupos, de momento nada. 

Agora o goberno é consciente de que a zona azul é boa, benvidos. 

Pedimos que o goberno empece a  xestionar o tráfico, e se é necesario se 

multe. Non pode ser que non se cumpla a normativa de tráfico. 

 

Dª María Teresa Rodríguez Estévez.- Penso que a zona azul está funcionando 

ben. O problema é que se quere aparcar o  máis cerca posible dos negocios. 

Os visitantes non respectan as normas de tráfico. 

Se a recarga de vehículos non pode estar ahí, que se busque outra 

ubicación. 

 



Dª Noelia Rodríguez Travieso.- Está ben explicada a moción. A Zona Azul foi 

implantada polo anterior goberno para desconxestionar, facilitar o 

aparcamento e a rotación. Foi moi ben acollida           polos comercios e 

polos veciños das parroquias. 

Implantamos dous horas gratuitas no parking, que o goberno do PP reduxo 

a unha. Estamos de acordo na ampliación solicitada. 

Hai moitas queixas polo incumprimento da normativa de tráfico, que se faga 

cumplir. Os visitantes saben que non hai guindastre e abusan. Se podería 

contratar un guindastre para actuar en casos sangrantes. 

Que se faga  algo para bloquear e desbloquear a carga e recarga de 

vehículos eléctricos, supuso unha inversión importante. 

 

Dª Mariluz Expósito Pérez.- Estamos a favor, primeiro o estudiaremos e 

pulsaremos a opinión dos afectados. 

A comisión de tráfico se convocara o antes posible. 

Sobre o punto de recarga de vehículos eléctricos se están estudando dúas 

alternativas. 

 Sometida a votación a proposta fica aprobada por unanimidade. 

10.- MOCIÓNS DE URXENCIA. 

 

Non houbo. 

11.- ROGOS E PREGUNTAS. 

  

D Brais Fidalgo  Martínez.- Se fixo algunha xestión na AXI sobre o punto de recarga de 

vehículos eléctricos? 

Fixo o goberno unha nova edición das tarxetas azuis? 

 

O campo da feira non é un aparcamento, é unha zona verde. 

 

Preguntar pola causa do afundimento na calzada da ponte de San Francisco. 

Reclamar á Consellería de Infraestruturas que arranxe a ponte de San Francisco. 

Solicitar as contas do  Nadal, e as contas da campaña de Ferrero Rocher. 

Preguntar cantas alegacións vai a haber a relacion de postos de traballo. 

Que se saque a concurso público a dirección da aula de teatro. 

Reclamar respecto institucional, a oposición debe ser convocada en tempo e forma a 

determinados actos. 

Sobre a reforma do pavillón do Consello, qué vai a aportar e que non a Xunta, se vai a 

colaborar a Deputación e se vai a ser a costa do asilo , e se hai os permisos sectoriais.  

Bó 2025 para todos. 

 



Alcalde.- Tomo nota dos rogos. O ocurrido esta maña foi un erro meu, avisei a todos os 

membros da corporación por un whattsap, ao cambiar a data inicial se me olvidou.Foi 

un despiste. Agradezo aos que asistiron. 

Ten acceso ao documento, a  Xunta aporta 650.000 euros, o 50% , é unha liña de 

subvención para proxectos estratéxicos. A Deputación vai a cofinanciar con 500.000 

euros, o concello aportará 143.000 euros. Non está nos orzamentos da Deputación, se 

vai a introducir unha modificación de crédito.  A Deputación aportaría 250.000 euros 

este ano e 250.000 o ano que ven, se cubrirían cunha operación de tesourería, está 

falado con Intervención.Os permisos se están tramitando. 

Hai que baleirar o almacén, a nave do GES, todo está vinculado. Hai un principio de 

acordo para o aluger dunha nave. 

 

 

D Brais Fidalgo Martinez.- Agradezo a resposta. Estas formas de convocatoria ,son 

reicidentes.Supón unha operación de tesourería, o hai que decir á cidadanía. 

Esa aportación da Deputación vai a repercutir negativamente noutras inversións da 

Deputación? 

Alcalde.- Non. 

 

D Brais Fidalgo Martínez.- O principal problema do pavillón é a cuberta. Neste caso, 

sería mellor comenzar a casa polo tellado. Non é honesto non advertir que non se teñen 

os permisos. 

 

Dª María Teresa  Rodríguez Estévez.- ¿ Se van a presentar alegacións á RPT? 

 

Alcalde.- Están consensuadas cos interesados. 

 

Dª María Teresa Rodríguez Estévez.- É triste que a Aula de Teatro pase a 25 alumnos. 

Me preocupa a ubicación do pavillón. Se tiña feito un proxecto de cidade deportiva 

,enfrente do Xestal. 

Non estamos preparados para dar resposta a afluencia que supón a campaña dos 

bombóns, nin en hostalería , nin en nada. 

Feliz 2025 para todos. 

 

D José Ignacio Gómez Pérez.- ¿ Se ten pensado rematar algún día a ponte da Veronza? 

¿ Se van a colocar as luces do Castelo? 

A ponte de San Francisco ten un problema estructural serio, un lateral leva semanas  

pechado, da mala imaxe. Que se informe sobre este tema. 

 Sobre a obra do pavillón , nunha cuestión de tanta envergadura non se informou en 

comisións, se remitiu ao alcalde. As explicacións que deu o xerente e que saen na 

prensa, as terían que ter todos os concelleiros. A financiacion non existe, ao secretario e 

ao interventor os ides meter nun problema. Se tería que aprobar unha modificación 

orzamentaria na Deputación , que non sabedes se se vai a aprobar.  A fórmula e ao 

revés.¿ Cómo se vai a ir a unha operación de Tesourería se se acaba de aprobar un Plan 

de axuste? Senón que contradiccións se lle transmiten á cidadanía. 

 

Alcalde.- Todo está falado co interventor, e acordado con él. A operación de tesoureria 

será de 250.000 euros,non de 500.000. Se   cancela ao recibir a subvención.  É como se 

fixo coa subvención do ID AE. 

 



D José Ignacio Gómez Pérez.- Cunha financiación aprobada por unha orde. 

 

Alcalde.-  Haberá un convenio con validade xurídica. 

 

 D José Ignacio Gómez Pérez.- É un regalo envenenado, ao final asumimos 500.000 

euros. Non ten validez se non tes os cartos, a día de hoxe non existen. 

Nas beirarrúas de San Cristovo , a Confederación pasou de aportar 400.000 a 900.00 

euros. A Xunta da o 50%, o outro 50% o ten que buscar o concello. 

 

Alcalde.- Son os termos da Orde. 

 

D José Ignacio Gómez Pérez.- Se logo non deixan facer a obra ,non digamos que non 

deixa o goberno de Pedro Sánchez. Todos sabemos cómo funciona a Confederación 

Hidrográfica cando é terreo inundable. Se non se pode facer hai que repensalo. 

 

Alcalde.- A normativa da Confederación hidrográfica cambiou, en principio, se tramita 

por comunicación previa. 

 

D José Ignacio Gómez Pérez.- O que se sufriu para arranxar a rúa Veronza. 

Coa subvención para a pista e con esta, se facia un pavillón novo. Que non veñan mal 

dadas despois. 

 

Dª María Teresa Rodríguez Estévez.- Que a Garda Civil reforce a vixiancia nos pobos. 

 

E sendo as dez horas e corenta minutos e non habendo máis asuntos que tratar o alcalde 

levanta a sesión. 

 

 


